
O‘ZBEKISTONNING MOLIYAVIY 
SIYOSATI: TARKIBIY TUZILISHI 
VA TAHLILI

Jabborova Dilafruz Sodiq qizi
Toshkent davlat iqtisodiyot universiteti tayanch doktaranti 

Annotatsiуa: Bugungi kunda rivojlanayotgan mamlakatlar qatori O‘zbekistonda barqaror biznesni rivojlantirish borasida 
bir qator ishlar amalga oshirilmoqda. Bunga erishish uchun esa mamlakatda olib borilayotgan moliyaviy siyosatning 
oqilona yo‘lga qo‘yilishi va uning katta qismini barqaror biznesni rivojlantirishga, aholi turmush darajasini yaxshilashga, 
tashqi savdoni oshirishga, mamlakatda kichik va o‘rta biznesni rivojlantirishga yo‘naltirish lozim. 

Ushbu maqolada O‘zbekistonning moliyaviy siyosati: tarkibiy tuzilishi va tahlili, uning asosiy quroli va tarkibiy qismlari 
haqida so‘z yurutilgan va 2023-yil yakunlari bo‘yicha davlat budjeti daromadlari va xarajatlari tahlil qilingan.

Kalit so‘zlar: O‘zbekiston, moliyaviy siyosat, davlat budjeti, davlat budjeti parametrlari, davlat xarajatlari, monetar siyosat, 
pul kredit siyosati, kichik biznes, o‘rta biznes, yashil moliyalash, tarraqqiyot strategiyasi.
Abstraсt: Today, in Uzbekistan, as in every other country, a number of activities are being carried out to develop sustain-
able business. In order to achieve this, it is necessary to rationally implement the financial policy in the country and direct 
a large part of it to the development of sustainable business, improving the living standards of the population, increasing 
foreign trade, and developing small and medium-sized businesses in the country. 

This article talks about the financial policy of Uzbekistan: structural structure and analysis, its main weapon and compo-
nents, and analyzes the income and expenses of the state budget by the end of 2023.

Keу words: Uzbekistan, financial policy, state budget, state budget parameters, state expenditures, monetary policy, 
money credit policy, small business, medium business, green financing, development strategy.
Аннотация: Сегодня в Узбекистане, как и в любой другой стране, проводится ряд мероприятий по развитию устой-
чивого бизнеса. Для достижения этой цели необходимо рационально реализовать финансовую политику в стране 
и направить значительную ее часть на развитие устойчивого бизнеса, повышение уровня жизни населения, уве-
личение внешней торговли, развитие малого и среднего бизнеса. крупного бизнеса в стране.

В данной статье рассказывается о финансовой политике Узбекистана: структурная структура и анализ, ее 
основное оружие и составляющие, а также анализируются доходы и расходы государственного бюджета до конца 
2023 года.

Ключевые слова: Узбекистан, финансовая политика, государственный бюджет, параметры государственного 
бюджета, государственные расходы, денежно-кредитная политика, денежно-кредитная политика, малый бизнес, 
средний бизнес, зеленое финансирование, стратегия развития.

K I R I S H
Hech kimga sir emaski, mamlakatimizning so‘nggi yillardagi iqtisodiy ko‘rsatkichlari sezilarni darajada 

oshib bormoqda. Buning eng katta sabablaridan biri tashqi iqtisodiy aloqlarning yaxshilanganligi va eksport 
darajasini oshganligida. Bu jarayonda moliyaviy siyosat borasida ham bir qator o‘zgarishlar bosqichma bosqich 
amalga oshirilmoqda. Yangi O‘zbekistonning yaratilish debochasi sifatida iqtisodiy sohalarda islohotlarning 
boshlanishida O‘zbekiston Repsublikasi Prezidentining 2017-yil 7-fevraldagi PF-4947-sonli “O‘zbekiston res-
publikasini yanada rivojlantirish bo‘yicha harakatlar strategiyasi to‘g‘risida” [1] Farmoni muhim ahamiyat kasb 
etdi. Ushbu harakatlar strategiyasining bitta ustuvor yo‘nalishi “Iqtisodiyotni rivojlantirish va liberallashtirishning 
ustuvor yo‘nalishlari” sifatida alohida e’tibor berildi. 

Ushbu harakatlarning izchil davomi sifatida O‘zbekiston Respublikasi Prezidentining 2022-yil 28-yanav-
rdagi “202–2026-yillarga mo‘ljallangan yangi O‘zbekistonning taraqqiyot strategiyasi to‘g‘risida” [2] Farmonini 

Simzolashi ham mamlakatimizda ortda qolayotgan har bir sohani rivojlantirishga asos bo`ldi. Ushbu taraqqiyot 

strategiyasida aytib o‘tilgan yuzta yo‘nalishlardan aynan 27-maqsad “Iqtisodiyotda moliyaviy resurslarni ko‘pay-
tirish maqsadida, kelgusi 5 yilda fond bozori aylanmasini 200 million AQSh dollaridan 7 milliard AQSh dollariga 
yetkazish”, [2] deb belgilanganligi ham moliyaviy siyosatning muhim ekanligini yana bir bor ko‘rsatib bermoqda. 
Mamlakatimizda kapital harakatini bosqichma-bosqich erkinlashtirish, yirik korxonalarni va ulardagi ulushlarni 
(aksiyalarni), shu jumladan, fond birjasi orqali xususiylashtirish. Davlat ulushiga ega tijorat banklarida transfor-
matsiya jarayonlarini yakunlab, 2026-yil yakuniga qadar bank aktivlarida xususiy sektor ulushini 60 foizgacha 
yetkazish nazarda tutilgan. 

Moliya siyosati taʼsir koʻrsatadigan asosiy obyektlar – aholining turli qatlamlari, davlat institutlari (tashkilot-
lari), sanoat va xoʻjalikning boshqa sohalari, mintaqalar va mamlakatlarning umumiy hududlarini aytib o‘tishimiz 
mumkun. Moliya siyosatining asosiy quroli va tarkibiy qismi davlat budjeti daromadlari va harajatlari, soliq 
imtiyozlaridir. Davlat tomonidan tanlangan iqtisodiy siyosatga va maqsadlarga qarab ayrim bandlar boʻyicha 
harajatlarni koʻpaytirish yoki kamaytirish orqali mamlakat hayotining u yoki bu tomonlariga, davlat institut-
lariga, iqtisodiyot tarmoqlariga, harbiy harajatlarni yoki ilmiy texnik taraqqiyot uchun harajatlarni koʻpaytirib yoki 
kamaytirib, faol taʼsir etish mumkin.

 Davlat daromadlar, ularning miqdori, soliqlar tizimi orqali iqtisodiy usish surʼatiga, aholi farovonligiga taʼsir 
koʻrsatishi, inflyatsiya jarayonlarini boshqarishi mumkin. Doimiy daromadlardan olinadigan moliyaviy resurslar 
yetishmagan hollarda transfer to‘lovlari qoʻllaniladi, ularning hajmi va ularga xizmat koʻrsatish tartibi ham iqti-
sodiyot holatiga taʼsir koʻrsatadi. Soliq imtiyozlari Moliya siyosatining muhim usullaridan biri hisoblanadi, ularning 
yordami bilan davlat iqtisodiyotning muhim tarmoqlari taraqqiyotini tezlashtirishi, aholining ayrim qatlamlari yoki 
toifalarining daromadiga bilvosita taʼsir etishi mumkin. Moliyaviy siyosatning o‘ziga xos bo‘lgan eng asosiy 
xususiyati shundan iboratki, bu siyosat mamlakat ishlab chiqaruvchi kuchlarining rivojlanishiga va iqtisodiy 
muvaffaqiyatlarga uzluksiz ravishda ta’sir ko‘rsatib turishga yo‘naltirilgan bo‘lishi kerak. Bunday siyosat ahol-
ining turmush farovonligi ta’minlab va davlat daromadlarining manbaini ko‘paytirib, moliyaviy xo‘jalikka nisbatan 
eng yuqori natijalarni berishi mumkin. Moliyaviy siyosatning ana shunga yo‘naltirilganligi orqali uning quyidagi 
eng asosiy maqsadini aniqlash mumkin: jamiyatning ijtimoiy-iqtisodiy taraqqiyoti, aholi turmushining darajasi va 
sifatini oshirish uchun moliyaviy sharoitlarni yaratish moliyaviy siyosatning eng asosiy maqsadidir. 

A D A B I Y O T L A R  S H A R H I 
Aytib o‘tish joizki, har bir mamlakatda moliya tizimining ahamiyati juda katta. Shuning uchun ham moliyaviy 

siyosatning mazmuni, uning asosiy yo‘nalishlari jamiyat taraqqiyotida davlatning roli to‘g‘risida, iqtisodiyotni 
boshqarishda davlat ishtirokining darajasini aniqlaydigan tegishli nazariy kontseptsiyalarga, moliyaviy siyosatni 
amalga oshirishning alohida instrumentlaridan foydalanishda, ya’ni moliyaviy munosabatlarni tashkil etishning 
aniq shakllarini namoyon bo‘yicha bir qator iqtisodchi olimlar izlanishlar olib borishgan. Yigirmanchi yuz yillikda 
jamiyatning taraqqiyotida davlatning roli to‘g‘risidagi masala bo‘yicha moliya nazariyasining asosiy yo‘nalishlari 
mumtoz burjuaziya siyosiy iqtisodchilari A.Smit (1723-1780) va D.Rikardo (1772-1823) hamda ingliz iqtisod-
chisi J.Keyns (1883-1946) va ularning izdoshlari tomonidan turli hil nazariyalar aytib o‘tilgan. 

Mumtoz siyosiy iqtisod asoschilari bo‘lgan A.Smit va D.Rikardolar kontseptsiyalarining mohiyati shundan 
iboratki, davlat iqtisodiyotga aralashmasdan erkin konkurentsiyani (raqobatni) saqlamog‘i lozim va jamiyat 
xo‘jalik hayotini tartibga solishda asosiy rol bozor mexanizmlariga ajratilishi (berilishi) kerak. Ana shu prin-
tsiplarni inobatga olgan holda yigirmanchi yuz yillikning 20-yillari oxiriga qadar moliyaviy siyosat davlat xarajat-
lari va soliqlarni cheklashga, davlatning muvozanatli (balans-lashtirilgan) budjetini ta’minlashga qaratildi. Shu 
maqsadlarga muvofiq ravishda moliyaviy munosabatlarni tashkil etish, asosan, harbiy, boshqaruv va davlat 
qarzini qaytarish hamda unga xizmat qilish xarajatlarini budjetdan moliyalashtirish orqali davlat funktsiyalar-
ining amalga oshirilishini ta’minladi. Budjet daromadlari esa, asosan, egri (bilvosita) soliqlar yordamida (hiso-
bidan) shakllantirildi. 

XX asrning 20-yillari oxirlaridan boshlab keynschilik nazariy kontseptsiyasi ustunlik qila boshlab, unga ko‘ra 
iqtisodiyot taraqqiyotida davlatning rolini takror ishlab chiqarish jarayonining tsklik rivojlanishiga aralashish va 
uni tartibga solish orqali kuchaytirish zarurligi asoslandi. Bunday moliyaviy siyosatni amalga oshirishning asosiy 
instrumenti sifatida yangi ish joylarini yaratishga yo‘naltirilgan davlat xarajatlari maydonga chiqdiki, bu narsa bir 
vaqtning o‘zida bir necha iqtisodiy va ijtimoiy vazifalarning yechilishiga imkon berdi.

Moliyaviy siyosat ko‘p o‘lchamli tushuncha hisoblanadi. Agar umumiy holda uning sohasi jamiyat taraqqi-
yotining alohida bosqichlarida hukmronlik qilgan nazariy kontseptsiyalardan kelib chiqqan holda iqtisodiy va 
ijtimoiy sohalarni boshqarishda davlatning ishtirok etish parametrlari bilan aniqlansa, uning qiymat munosabat-
larining elementlari bo‘yicha differentsiatsiya qilinishi moliya tizimining rivojlanganligiga va uning ayrim bo‘g‘in-
larining mustaqilligiga bog‘liq bo‘ladi.

M E T A D O L O G I YA 
Ushbu maqolada statistik ma’lumotlarni tahlil qilish orqali O‘zbekistonning moliyaviy siyosati: tarkibiy tuzil-

ishi va tahlili amalga oshirilgan. Maqolada sintez va ilmiy abstraksiya kabi ilmiy usullardan ham foydalanilgan. 
Maqolada moliyaviy siyosati: tarkibiy tuzilishi va tahlili hamda uning jozibadorligini oshirishga e’tibor qaratilgan.

M U H O K A M A  V A  N A T I J A L A R
Bugungi kunda rivojlangan mamlakatlarning moliyaviy tizimini olib qaraydigan bo‘lsak, moliyaviy siyosat-

ning har bir sohasi barqaror iqtisodiy o‘sish suratlariga ega ekanlgini ko‘rishimiz mumkun. Misol uchun Ger-
maniyada moliyaviy resurslar oqimining katta qismi qayta ishlash sanoatiga yo‘naltirilgan va buning natijasi 
o‘laroq toza mahsulotlar ishlab chiqarilmoqda, tabiatga zarar ko‘rsatmaydigan, shuningdek, ularning tovarlariga 
bozorda talab ham o‘sish suratlari yuqori. Yuqorida aytib o‘tganimizdek, moliyaviy siyosatning tarkibiy qismlari 
quyidagi grafikda to‘liq yoritib berilgan 

1-rasm: Moliyaviy siyosatning tarkibiy qismlari [3]

Yuqoridagi rasmdan shu narsa ayonki, moliya siyosatining asosini davlat budjeti daromadlari siyoasti 
hamda davlat byudejti xarajatlari tashkil qilar ekan. Bunga asosiy sabab soliq tizimining asosiy vazifasi davlat 
budjetini qisman bo‘lsa ham qayt qoplash, bu budjetning daromadlari hisoblanadi uni to‘g‘ri taqsimlash esa 
budjet xarajatlari siyosati hisoblanib uni amalga oshirish yo‘nalishlari sifatida kredit siyosatini, investitsion siyo-
satni, ijtimoiy moliyaviy siyosatlarni aytib o‘tishimiz mumkun. O‘z navbatida, moliyaviy siyosat davlatning iqti-
sodiy va ijtimoiy siyosatini amalga oshirishning vositasi bo‘lib hisoblanadi va shu ma’noda yordamchi rolni 
o‘ynaydi. 

Moliyaviy siyosatni faollashtirish maqsadida moliyaviy resurslarni qayta taqsimlash amaliyotini tubdan 
o‘zgartirish katta ahamiyatga ega. Budjet vositasida, shuningdek, yuqori tashkilotlar orqali amalga oshiriladigan 
“vertikal” uslubga qarama-qarshi moliyaviy resurslarni moliya bozori orqali “gorizantal” qayta taqsimlash ham 
borgan sari yanada keng rivoj topadi. Mablag‘larning o‘tkazib turilishi esa moliyaviy resurslardan talab va tak-
lifdan kelib chiqqan holda foydalanishni nazarda tutadi [4]. Moliya bozorining rivojlanishi munosabati bilan milliy 
iqtisodiyotni rivojlantirish va umumdavlat ehtiyojlarini qondirish uchun aholi, korxona va tashkilotlarning pul 
daromadlari va jamg‘armalarini jalb etish zarur. Shu munosabat bilan Davlat obligatsiyalari va xazina biletlarini 
chiqarish ham davlat resurslarining hajmini ko‘paytiradi. Moliyaviy siyosat real moliyaviy imkoniyatlarni hisobga 
olgan holda ishlab chiqilishi va tatbiq etilishi zarur. Sarflar (xarajatlar) moliya resurslarining ko‘payganidagina 
o‘sishi mumkin. Bu, eng avvalo, ishlab chiqarishni moliyalashtirishni bildiradi. Iqtisodiy va moliyaviy siyosatning 
hamma tadbirlari, bir tomondan, aholiga o‘z daromadlarini oshirish imkoniyatini berish, ikkinchi tomondan esa 
tadbirkorlik faoliyatini rivojlantirpsh uchun maqbul sharoitlarni yaratishga qaratilishi kerak. Moliyaviy siyosat-
ning tubdan o‘zgarishiga mos ravishda moliya mexanizmi ham qayta qurilmog‘i lozim. Moliya mexanizmini 
qayta qurishning maqsadi bozor munosabatlari asosida ijtimoiy ishlab chiqarish samaradorligiga uning ta’sirini 

qayta qurish negizida korxona, tashkilotlar ishining yakuniy natijalarini yaxshilash uchun xo‘jalik tashabbuskor-
ligi va mas’uliyatini butun choralar bilan kuchaytirish talab qilinadi. 

Jahon miqyosidagi murakkab jarayonlarni va mamlakatimiz bosib o‘tgan taraqqiyot natijalarini chuqur tahlil 
qilgan holda keyingi yillarda “Inson qadri uchun” tamoyili asosida xalqimizning farovonligini yanada oshirish, 
iqtisodiyot tarmoqlarini transformatsiya qilish va tadbirkorlikni jadal rivojlantirish, inson huquqlari va manfaatla-
rini so‘zsiz ta’minlash hamda faol fuqarolik jamiyatini shakllantirishga qaratilgan islohotlarning ustuvor yo‘nal-
ishlarini belgilash maqsadida taraqqiyot strategiyasida ham moliyaviy siyosatga alohida e’tibor qaratilgan. Moli-
yaviy siyosatning asosini davlat budjeti daromadlari va davlat budjeti xarajatlari tashkil qiladi. Mamlakatning 
iqtisodiy o‘sishining asosiy ko‘rsatkichlaridan tashqi savdoning o‘sishi, YaIM ning kishi boshiga to‘g‘ri kelish 
ko‘rsatkichlari, davlat budjetida daromadlarning xarajatlardan yuqori ekanligi ko‘rsatib beradi. 

1-jadval: 2024-yil uchun O‘zbekiston Respublikasi konsolidatsiyalashgan budjetining jamlanma parametrlari 
(mlrd so‘mda) [5]

№ Ko‘rsatkichlar 2024-yil uchun 
prognoz

I. Konsolidatsiyalashgan budjet daromadlari 375 030,5

1. Davlat budjeti daromadlari 270 403,1

2. Davlat maqsadli jamg‘armalari daromadlari 55 253,3

3. O‘zbekiston Respublikasi Tiklanish va taraqqiyot jamg‘armasiga tushumlar 18 871,7

4. Budjet tashkilotlarining budjetdan tashqari jamg‘armalariga tushumlar 30 502,3

II. Konsolidatsiyalashgan budjet xarajatlari 427 640,3

1. Davlat budjeti xarajatlari 280 725,4

2. Davlat maqsadli jamg‘armalari xarajatlari 85 813,9

3. O‘zbekiston Respublikasi Tiklanish va taraqqiyot jamg‘armasi mablag‘larining sarflanishi 18 848,7

4. Budjet tashkilotlarining budjetdan tashqari jamg‘armalari mablag‘larining sarflanishi 30 502,3

5. Tashqi qarz hisobidan davlat dasturlariga xarajatlar 11 750,0

III. Davlat maqsadli jamg‘armalariga transfertlar 32 195,4

IV. Davlat budjetiga transfertlar 10 300,0

V. Konsolidatsiyalashgan budjet saldosi -52 609,9

VI. Davlat budjeti va davlat maqsadli jamg‘armalari saldosi -40 882,9

VII. Davlat qarzlarini so‘ndirish 32 271,0

Konsolidatsiyalashgan budjet [7] ‒ О‘zbekiston Respublikasi Moliya vazirligi tomonidan moliya yili yakunlari 
bо‘yicha tahliliy maqsadlar uchun hamda budjet tizimi budjetlarining barcha tushumlari va xarajatlarini hamda 
О‘zbekiston Respublikasi Tiklanish va taraqqiyot jamg‘armasining mablag‘larini, ular о‘rtasidagi transfertlarni 
hisobga olmagan holda hisobga olib borish uchun tuziladigan budjet tizimidir. 

Konsolidatsiyalashgan moliyaviy hisobot [7] ‒ budjet hisobotlari hamda Tiklanish va taraqqiyot jamg‘arma-
sining daromadlari va xarajatlari ijrosi tо‘g‘risidagi hisobotdan foydalangan holda Iqtisodiyot va moliya vazirligi 
tomonidan tuziladigan hisobot bo‘lib yil davomida kutilayotgan moliyaviy ko‘rsatkichlarni o‘zida mujassam 
qiladi. Birinchi jadvaldan ko‘rinib turibdiki bugungi kunda davlat budjeti parametlari asosan davlat budjeti daro-
madlariga, davlat budjeti xarajatlariga, transfer to‘lovlariga hamda davlat qarzlarini so‘ndirishga yo‘naltirilgan 
bo‘ladi. 2024-yil uchun davlat budjeti daromadlari umumiy qiymati 375 030,5 mlrd so‘ni tashkil qilishi kutilm-
oqda, shundan, Davlat budjeti daromadlari 270 403,1 mlrd so‘mni, Davlat maqsadli jamg‘armalari daromadlari 
55 253,3 mlrd so‘mni, O‘zbekiston Respublikasi Tiklanish va taraqqiyot jamg‘armasiga tushumlar 18 871,7 
mlrd so‘mni hamda Budjet tashkilotlarining budjetdan tashqari jamg‘armalariga tushumlar 30 502,3 mlrd so‘mni 
tashkil etmoqda. 

Davlat budjeti xarajatlari esa o‘z navbatida 5 ta asosiy sohaga yo‘naltirilganligini ko‘rishimiz mumkun. 
Davlat budjeti xarajatlarining umumiy qiymati 427 640,3 mlrd so‘mni tashkil etganligini ko‘rishimiz mumkun. 
Bu shuni anglatadiki, davlat budjeti 2024-yil yakunlariga ko‘ra saldosi ‒ 52 609,9 mlrd so‘mni tashkil etilishi 
kutilmoqda. 

2-jadval: 2024-yil uchun O‘zbekiston Respublikasini rivojlantirishning asosiy makroiqtisodiy ko‘rsatkichlari 
prognozi

№ Ko‘rsatkichlar 2024-yil uchun 
prognoz

1. Yalpi ichki mahsulot, mlrd so‘m 1 301 759

2. Yalpi ichki mahsulotning o‘sish sur’ati, foizda 5,6-5,8

3. Iste’mol narxlari indeksi, o‘tgan yilning dekabr oyiga nisbatan, foizda 8-10

4. Sanoat mahsulotlarining o‘sish sur’ati, foizda 6,0

5. Qishloq, o‘rmon va baliqchilik xo‘jaliklarida ishlab chiqarishning o‘sish sur’ati, foizda 4,0

6. Xizmatlar ko‘rsatishning o‘sish sur’ati, foizda 6,1

Ikkinchi jadvalda 2024-yil uchun O‘zbekiston Respublikasini rivojlantirishning asosiy makroiqtisodiy ko‘rsat-
kichlari prognozi ko‘rsatib o‘tilgan. Yalpi ichki mahsulot ulushi 1 301 759 mlrd so‘mni tashkil etishi kutilmoqda, 
foizda o‘sish surati esa 5,6‒5,8 tashkil etishi kutilmoqda, istemol narxlar indeksi esa o‘tgan yildagi dekabr 
oyiga nisabatan 8-10 foizni tashkil etmoqda. Sanoat mahsulotlarining o‘sish sura’tlari 6 foizni, qishloq, o‘rmon 
va baliqchilik xo‘jaliklarida ishlab chiqarishning o‘sish sura’ti 4 fozini, xizmatlar ko‘rsatishning o‘sish sur’ati 
6,1 foizni tashkil etmoqda. O‘tgan yilgi ko‘rsatkichlarga nisbatan solishtiriladigan bo‘lsa, Yalpi ichki mahsulot 
1 068 044 mlrd so‘mni tashkil qilgan edi, Yalpi ichki mahsulotning o‘sish sur’ati 5,3 fozini tashkil etgan edi, 
2024-yilda esa 5,6-5,8 foizni tashkil etmoqda va o‘sganligini ko‘rishimiz mumkun. Ammo xizmatlar ko‘rsatish-
ning o‘sish sur’ati pasayganligini ko‘rishimiz mumkun, ya’ni 2023-yilda 6,7 foizni 2024-yil yakunlari bo‘yicha 6,1 
foizni tashkil etmoqda [6]. 

3-jadval: 2024-yil uchun Qoraqalpog‘iston Respublikasi budjetining, viloyatlar hamda Toshkent shahar mahalliy 
budjetlarining daromadlari va xarajatlari prognozlari (mlrd so‘mda)

№ Hududlar nomi Daromadlar* Xarajatlar**

1. Qoraqalpog‘iston Respublikasi 3 069,3 5 147,3

2. Andijon viloyati 4 087,3 6 001,1

3. Buxoro viloyati 4 232,4 4 593,5

4. Jizzax viloyati 2 415,6 3 304,2

5. Qashqadaryo viloyati 4 879,1 5 806,2

6. Navoiy viloyati 2 904,1 3 086,6

7. Namangan viloyati 3 564,7 5 548,7

8. Samarqand viloyati 5 191,7 6 780,2

9. Surxondaryo viloyati 3 104,5 4 937,3

10. Sirdaryo viloyati*** 1 502,1 2 403,9

11. Toshkent viloyati 5 668,0 6 185,3

12. Farg‘ona viloyati 5 399,0 7 342,6

13. Xorazm viloyati*** 2 879,0 4 082,8

14. Toshkent shahri*** 9 163,3 9 677,2

Jami 58 060,1 74 896,7
* Tamaki, alkogol mahsulotlari, shu jumladan pivo (import qilingan mahsulotlardan tashqari) hamda mobil aloqa xizmat-
lari uchun aksiz solig‘i bo‘yicha transfertlarni inobatga olmagan holda.
** Mahalliy budjetlar hisobidan so‘ndiriladigan davlat qarziga xizmat ko‘rsatish bilan bog‘liq xarajatlarni inobatga olgan 
holda.
*** Davlat tibbiy sug‘urta jamg‘armasiga transfertlar – 2 848,3 mlrd so‘m (shundan Sirdaryo viloyati – 842,4 mlrd so‘m, 
Xorazm viloyati – 4,2 mlrd so‘m, Toshkent shahri – 2 001,7 mlrd so‘m).

SYuqoridagi jadvaldan ko‘rinib turibdiki, 2024-yilda mahalliy budjetning daromadlaridan harajatlari yuqori 

ekanligini ko‘rishimiz mumkun. 2024-yilda ja’mi mahalliy budjetning daromadlari 58 060,1 mlrd so‘mni tashkil 
etib xarajatlar esa 74 896,7 mlrd so‘mni tashkil etmoqda. Mahalliy budjet hisobidan eng yuqori daromadlarga 
ega bo‘lgan viloyatlar Toshkent viloyati 5 668,0 mlrd so‘m, Farg‘ona viloyati 5 399,0 mlrd so‘m hamda Toshkent 
shahri 9 163,3 mlrd so‘mni tashkil etganligini ko‘rishimiz mumkun. Mahalliy budjet hisobidan eng yuqori xarajat-
larga ega bo‘lgan viloyatlar esa Farg‘ona viloyati 7 342,6 mlrd so‘mni, Samarqand viloyati 6 780,2 mlrd so‘mni 
hamda Toshkent shahri esa 9 677,2 mlrd so‘mni tashkil etmoqda.

2-rasm: 2024-yil uchun Qoraqalpog‘iston Respublikasi budjetining, viloyatlar hamda Toshkent shahar mahalliy 
budjetlarining daromadlari va xarajatlari prognozlari gistogrammasi

Mahalliy budjet hisobidan eng kam daromadga ega bo‘lgan viloyat Sirdaryo viloyati hisoblanib 1 502,1 
so‘mni tashkil etmoqda hamda 2 403,9 mlrd so‘m mahalliy budjet xarajatlari bilan eng kam ko‘rsatkichni qayd 
etmoqda. 

X U L O S A  V A  T A K L I F L A R
Moliyaviy siyosat mamlakatning iqtisodiy o‘sishida, aholini turmush farovonligini yaxshilashda, YaIM 

ning aholi jon boshiga to‘g‘ri keladigan miqdorini oshirishda, mahalliy budjet daromadlarini oshirishda hamda 
mahalliy budjet xarajatlarini kamaytirishda muhim o‘rin tutadigan asosiy soha hisoblanadi. 

Bugungi kunda har bir mamlakat oldida tabiiy resurslar zahirasining kamayishi ekologik muammolar, yashil 
iqtisodiyotga o‘tish va barqaror biznesni ta’minlash bo‘yicha moliyaviy texnalogiyalarni ham ishlab chiqish 
muhim ahamiyat kasb etmoqda. 

Tadqiqotda ishlab chiqilgan amaliy taklif va tavsiyalar moliya tizimining amal qilish mехanizmini yaхshilashda 
kеng foydalanilishi mumkin.

Ilmiy ishning asosiy yangiliklari quyidagilardan iborat:

● moliya tizimining amal qilish mехanizmi va uning umumnazariy asoslari o‘rganildi;

● moliya tizimining mazmuni, mехanizmining asosiy jihatlari o‘rganildi;

● moliya tizimining asosiy sohasi va faoliyat yuritish yo‘nalishlari o‘rganildi;

● moliya tizimining institutsional asoslari o‘rganildi;

● moliya tizimini amal qilish mехanizmini amaldagi holati tahlil etildi;

● O‘zbеkiston Rеspublikasi davlat byudjеti holati tahlil etildi;

● moliya tizimini amal qilinishini ta’minlashda mamlakat byudjеt-soliq siyosati tahlil etildi;

● moliyaviy tizimini barqaror rivojlanishini ta’minlashda bank tizimining natijalari tahlil etildi;

● moliya tizimi mехanizmini takomillashtirish yo‘llari bo‘yicha taklif va tavsiyalar ishlab chiqildi;

● davlat va munitsipial byudjеt holatini takomillashtirish yo‘nalishlari bo‘yicha taklif va tavsiyalar ishlab 
chiqildi; 

● O‘zbеkiston Rеspublikasida moliya tizimini mustahkamlashda soliq yukini pasaytirish yo‘llari bo‘yicha 
taklif va tavsiyalar ishlab chiqildi.

